34- Abu al-Yaman telah meriwayatkan kepada kami, katanya, Syu'aib telah
meriwayatkan kepada kami, katanya, Abu az-Zinnad telah meriwayatkan kepada kami
daﬁpada al-A’raj daripada Abi Hurairah, katanya: Rasulullah SAW bersabda:
"Sesiapa beribadat di Malam Qadar dengan penuh keimanan dan keikhlasan niscaya

diampuni dosanya yang lalu.”

26. Bab : Jihad Adalah Sebahagian Daripada Iman.

35 - Harami bin Hafs telah meriwayatkan kepada kami, katariya, Abdul Wahid telah
meriwayatkan kepada kami, katanya, 'Umarah telah meriwayatkan kepada kami,
katanya, Abu Zur’ah bin Amr bin Jarir telah meriwayatkan kepada kami, katanya :
"Saya mendengar Abu Hurairah berkata : Nabi SAW telah bersabda : "Allah swt
memberi jaminan kepada orang yang keluar berjihad dijalannya - (sedangkan) tidak
ada yang. ﬁgggliazlfw kecuali keimanannya‘ terhadapku dan kerana dia

_~Membenarkan rasul-rasulku - untuk mengembalikannya dengan membawa pahala atau

f/ harta ghanimah atau memasukkannya ke dalam syurga. Jika tidak aku takut akan
menyusahkan umatku, niscaya aku tidak akan ketinggalan dalam mengikuti mana-

\ mana pasukan tentera dan aku ingin sekali terbunuh di jalan Allah kemudian

\dihidupkan, kemudian terbunuh kemudian dihidupkan, kemudian terbunuh.”

27. Bab : Mengerjakan Ibadat Sunat Pada Malam Bulan
Ramadhan Adalah Sebahagian Daripada Iman.

36- Isma'il telah ‘meriwayatkan kepada kami, katanya, Malik telah meriwayatkan
kepadaku daripada Ibnu Syihab daripada Humaid bin Abdir Rahman daripada Abi
- Hurairah r.a, bahawa sesungguhnya Rasulullah SAW telah bersabda: “Sesiapa ber'ibadat
pada waktu mélam di bulan Ramadhan dengan penuh keimanan dan keikhlasan, niscaya

diampuni (Allah) dosa-dosanya yang lalu".

28. Bab: Berpuasa Bulan Ramadhan Dengan Penuh Keikhlasan
Adalah Sebahagian Daripada Iman. :

37- Muhammad bin Salam telah meriwayatkan kepada kami, katanya, Muhammad bin
Fudhail telah meriwayatkan kepada kami, katanya, Yahya bin Sa'id telah meriwayatkan
kepada kami daripada Abi Salamah daripada Abi Hurairah r.a, katanya : Rasulullah SAW
bersabda : "Sesiapa berpuasa di bulan Ramadhan dengan penuh keimanan dan keikhlasan

niscaya diampuni (Allah) dosa-dosanya yang lalu".

